
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ভূমিকা

ভারতকোষের উদ্দেশ্য, প্রয়ােজনীয়তা ও পরিকল্পনা ইহার প্রথম খণ্ডের মুখবন্ধে আলােচিত হইয়াছে। স্বাধীনতা লাভের পর হইতেই তমিল, তেলুগু, মরাঠী, ওড়িয়া, হিন্দী প্রভৃতি বিভিন্ন ভাষায় এই শ্রেণীর গ্রন্থ প্রকাশের ব্যবস্থা হয়। ১৯৫৯ খ্রীষ্টাব্দে ভারত ও পশ্চিমবঙ্গ সরকারের সাহায্যে বঙ্গীয় সাহিত্য পরিষৎ বাঙলা ভাষায় ভারতকোষ প্রকাশের পরিকল্পনা করেন। ভারতবর্ষের বিশেষতঃ বাঙলাদেশের সর্বাঙ্গীণ পরিচয় এবং বিশ্বের অন্যান্য দেশ জাতি ও সভ্যতার সম্বন্ধে সাধারণভাবে সংক্ষিপ্ত বিবরণ দেওয়াই ইহার প্রধান উদ্দেশ্য বলিয়া গহীত হয়। পথিবীর কোন দেশেই এই শ্রেণীর কোষগ্রন্থ। প্রথম সংস্করণে সকল্পিত আদর্শ কার্যে পিরণত করিতে পারে নাই। নতন নতন সংস্করণে নতুন নতুন তথ্যের আলােকে ক্রমাগত পরিশােধিত ও পরিবর্ধিত হইতে হইতে তাহা বর্তমান আকারে পৌছিয়াছে। ভারতকোষও এই পদ্ধতিতে পরিবর্ধিত ও পরিবর্তিত হইবে এরপ আশা করা অসঙ্গত নহে।

 বিভিন্ন মত ও মর্জির শত শত লেখকের সাহায্যে এইরপ একখানি কোষগ্রন্থ সম্পাদন করা যে কিরপ দূরহ ব্যাপার তাহা সহজেই অনুমেয়। অর্থাভাব ও অন্যান্য কারণে এই সকলন কার্য পদে পদে ব্যাহত হইয়াছে এবং ইহার প্রকাশে বিলম্ব ঘটিয়াছে। সখের বিষয়, এই সময় বাধা বিঘা সত্ত্বেও অবশেষে এই কোষগ্রন্থ সমাপ্ত হইল। ইহার দোষত্রটি সম্বন্ধে পরিষদের কর্তৃপক্ষগণ সম্পূর্ণ সচেতন। গ্রন্থ সমাপ্তির বহ, বিলম্বের প্রধান কারণ অর্থাভাব ও লেখকগণের রচনা পাইতে বহ; বিলম্ব। বহ; লেখক ৫. ৬ বৎসর যাবৎ পুনঃ পুনঃ অনুরােধ সত্ত্বেও স্বীয় রচনা পাঠান নাই। কোন কোন থলে রচনা নির্ধারিত শব্দ-সংখ্যার প্রায় দশ গুণ বর্ধিত আকারে পাইবার পর ইহা সংক্ষেপ করিতে বহ; আয়াস স্বীকার করিতে হইয়াছে। কোন কোন লেখকের—এমন কি বিশববিদ্যালয়ের অধ্যাপকদের-রচনা বজন করিয়া পুনরায় লিখিতে হইয়াছে। যাঁহারা ভারতকোষের অগ্রিম চাঁদা দিয়া গ্রাহক হইয়াছিলেন গ্রন্থ সমাপ্তির নির্ধারিত সময়ের পর বহুকাল অতিক্রম হওয়ায় তাঁহাদের নিকট মার্জনা প্রার্থনা করিতেছি।

 এই কোষগ্রন্থ রচনায় বিশেষপে যাঁহাদের উৎসাহ ও সাহায্য পাইয়াছি তাহাদের মধ্যে কয়েকজন সশীলকুমার দে, তারাশঙ্কর বন্দ্যোপাধ্যায়, নির্মলকুমার বস, চিন্তাহরণ চক্রবতী প্রমুখ আজ আর ইহলােকে নাই।

 যাঁহারা জীবিত আছেন তাঁহাদের সকলের নামোল্লেখ করা দরহ কিন্তু তাঁহাদের সকলকে আমাদের ধন্যবাদ ও কৃতজ্ঞতা জানাই।

 ভারতকোষ প্রকাশে অথসাহায্য মঞ্জুর করায় কেন্দ্রীয় সরকার ও পশ্চিমবঙ্গ সরকারকে ধন্যবাদ ও কৃতজ্ঞতা জানাই। চারি খণ্ডে সমাপ্য সমগ্র ভারতকোষের জন্য কেন্দ্রীয় ও পশ্চিমবঙ্গ সরকার ২ মার্চ ১৯৬৩ হইতে ৩ অক্টোবর ১৯৬৯ পর্যন্ত বিভিন্ন কিস্তিতে মােট ২,৫৫,০০০ টাকা অনুদান মঞ্জুর করায় ভারতকোষের প্রথম খণ্ড ১৩৭১ বঙ্গাব্দের আশ্বিন মাসে (অক্টোবর, ১৯৬৪), দ্বিতীয় খণ্ড ১৩৭৩ বগাদের জ্যৈষ্ঠ মাসে (জন, ১৯৬৬), তৃতীয় খণ্ড ১৩৭৪ বঙ্গাব্দের পৌষ মাসে (ডিসেম্বর ১৯৬৭) এবং চতুর্থ খণ্ড ১৩৭৭ বঙ্গাব্দের বৈশাখ মাসে (এপ্রিল ১৯৭০) প্রকাশিত হইয়াছে। কেন্দ্রীয় সরকার ও রাজ্য সরকারের প্রদত্ত অনদান এবং ভারতকোষের গ্রাহকচদিা ও বিক্রয়লব্ধ অর্থ ব্যয় করিয়া চারি খণ্ড প্রকাশ করার পর পঞ্চম খণ্ড প্রকাশ করার আর্থিক সঙ্গতি বঙ্গীয় সাহিত্য পরিষদের না থাকায় ভারতকোষের পঞ্চম খণ্ড মুদ্রণের কায কিছুকাল বন্ধ ছিল। পরিষদের পক্ষ হইতে শ্রীসনীতিকুমার চট্টোপাধ্যায়, শ্রীরমেশচন্দ্র মজুমদার, স্বগীয় তারাশঙ্কর বন্দ্যোপাধ্যায় পশ্চিমবঙ্গের মাননীয় রাজ্যপাল শ্রীআন্টনি লাঙ্গলট ডিয়াসের দ্বারস্থ হন। পশ্চিমবঙ্গ সরকার ভারতকোষের পরিকপিত কার্য পঞ্চম খণ্ডে সম্পূর্ণ করার জন্য অনগ্রহপবক ১৩৭৮ বঙ্গাব্দে (১৯৭১ খ্রীঃ) তিন কিস্তিতে মােট ১,১৬,০০০ টাকা অনুদান মঞ্জুর করায় ভারতকোষ পঞ্চম খণ্ডে সম্পূর্ণ করা সম্ভব হইল। উক্ত ১.১৬,০০০" অনুদানের প্রথম কিস্তির ৩৫,০০০ টাকা ১৯ অগ্রহায়ণ ১৩৭৮ (৬ ডিসেম্বর ১৯৭১), দ্বিতীয় কিস্তির ৩৫,০০০ টাকা । ১৯ ফাঙ্গুন ১৩৭৮ (৩ মার্চ ১৯৭২) এবং তৃতীয় ও শেষ কিস্তির ৪৬,০০০ টাকা ১৯ আষাঢ় ১৩৮০ « (৪ জুলাই ১৯৭৩) পশ্চিমবঙ্গ রাজ্য পুস্তক পর্ষৎ মারফৎ পাওয়া গিয়াছে। শেষ কিস্তির অনুদান পাইবার পর দ্রুত ভারতকোষের কার্য শেষ করা হইল।

		 এই পাতা শেষ সম্পাদিত হয়েছে ১৮:৪৭টার সময়, ১৮ আগস্ট ২০১৯ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

সীমিত বিষয়বস্তুর প্রস্থ সক্রিয় বা নিষ্ক্রিয় করুন







